
H[ZK&."NTZ!\ zelti-
koen patu hitsa gauza ezaguna
da hizkuntzalarien eta euskal-
tzaleen ariean

Eskoziera hila da pratikan
Eskoziatedo "Alba’) eskualdeko gaeliko mota
Skye eta Lewis uharteetan erabilizen dute
oraindik arrantzale batzuk: baina eskoziar se-
paratistek berek ez dute 0so maiz beren eska-
bide abertzaleen zerrendan helburuizat har-
zen,

Irlandera. ‘Eire-ko’ gaeliko mota. ez da ja-
danik inongo mintzabide eskuarra. Donegal eta
Connemaran bizi dira azkeneko irlanderadun
arranizale zaharrak. Dublinen eta gainerakoe-
tan % 1 inguru omen da irlanderaz normal xa-
mar mintzatzeko gauza. nahiz erabilpenean
potto egin erabat.

Eta hirugarren gaeliko mota edo adarra,
‘manx’ deitutakoa. Eskozia eta Irlandaren ar-
teko Man uhartean erabilitakoa, urte hauetan-
txe suntsitu da. 1974an hil zen Ned Madrell
izeneko azken ‘manks-dun zaharra’.

Brian Stowell ‘manks-dun berria’, Fisika
irakaslea da Liverpool-go Unibertsitatean: eta
irlanderaz ere ikasi du. Bera jaiotzaz Man-da-
rra, 1950ko hamarkadan ikasi zuen hizkuntza
azkeneko hiztun zaharrengandik.

Ez bide zegoen bakarrik ikasi-nahi horretan.
dena dela: 1992ko Erroldaren arabera, 643
‘man-darrek’ (% 1, beraz) deklaratu dute
‘manx-ez’ mintzatzen ‘aisa’ moldatzea.

Stowell-en ametsa zein den: uharteak galdu
berria duen hizkuntza piztutzea. Uhartean
64.679 biztanle bizi dira. “Manx-zaleek’ bul-
tzaturik, jaz zabaldu ziren ‘manx-ezko klaseak
Man-go eskoletan. Gurasoek erabakitzen dute
bere seme-alabak haietara bidaltzea. ala ez bi-
daltzea. Hots, hauxe harrigarria: gurasoen ar-
teko % 20ak baiezkoa eman du. Eta beharrak
ikusita, hiru irakasle jarri dira horretarako.

Bego horretan ‘Planet’ kymritar aldizkariak
azaldu duena (101.zb.. X-X1.ko alean).

Eta besterik gabe, isil nadin.

Corcuera eta bere
legea

Hasteko. epaiak auzi bat plan
teaizen du. Barne ministroah
agindutakoa beteko ote duen edo
ez. karguan jarraitzea legearcn
konstiuzionaltasunaren  baitan
jarri baitzuen. Bere dimisiouk
arazo larri samarrak dakart /..
zein departamentu den ikusiti
Hala ere, dimisioak etorri behar
du. eta onartu egin behar diote.
Lehenik, dudarik gabe arazo la-
rria planteatzeagatik  ematen
ziolako indarra. eman ere, inpli-
zitoki aginte judizialar presio
egitea zekarren jarrera hoirek.
Sarkasmoa litzateke orain, presio
horrek emaitzarik izan ez duela
ikusirik. beroaldi iragankor eta
kontuan hartu behar ez den baten
ondorio izan zela iriztea.

Bigarrenik, gaur bezala herri-
tarrak desmoralizaturik dauden
garai batean —entzuketak. fak-
tura faltsuak. iruzur zenbait—,
ministerio horretako kupularen
jarraipena bezain garrantzitsua
edo garrantzitsuagoa da erakus-
bide ematea ekintzetan: hots,
agindutakoa bete. aitzakia no-
bleak baztertuz. aurkitzen erraz
badira ere. Hori ere ekinaldi de-

HEMEROTEK A

cuerak jarraitzen badu, ez litza-
teke jadanik Corcuera izango:
jendeak duen uste ona gizon tin-
koaren irudiarekin loturik dago.
hitza betetzen duenarekin. Ez ba-
du agindua betetzen, karguak es-
katzen duen autoritate morala
galduko luke (gizartearentzat oro
har eta bere menekoen aurrean
bereziki».

prest dago. Zeremonia 1993ko
abenduaren 4erako da ragarmia.
Pasqua jauna. Barne eta Ordena-
mendu ministroa etortzekoa da
ekitaldira. .

Pays Basque 2010. gogora de-
zagun. 1992 urte hondarrean ad-
ministrazioak harturiko ekimena
da. Euskal Herriaren egoera la-
rriari erantzuteko eta ezagutu di-
tugun joera txarrak iraultzeko. Ez
al zetorren ekimen hori abertza-
leek izaniko zenbait ekimenen
ondorioz? Ez dugu inoiz jakinen.
Zalantzak daude alde guztietatik.
Zer-nolako garapen eredua aur-
keztuko ote digu administra-
zioak? Eztabaidatutako propo-
samenak ez ote dira erabat behe-

ponketak proposatuko ote dizki-
gute. eta ez hainbeste sakoneko
aldaketarik?

Gauza bat da ziurra. eta go-
goetatzera behartzen gaitu. Bada
printzipiozko diferentzia bat he-
rri honetako indar biziek bulka-
tutako ekimenen eta administra-
zi0ak bulkatutakoen artean

Herri honetako indar biziek.
garapenaz pentsatzean. cuskal
komunitatea jarizen dute. euskal
herria. gogoetaren eta jardunaren
erdigunean. Frantziako adminis-
trazioak, ordea, Ipar Euskal He-
rriaren garapena edozein erre-
giorena bezalaxe hartzen du. ho-
rrela menpekotasun lotura indar-
tuz.

Jende oro bat dator hizkuntza.
identitatea,  kultura, sustraiak,
garapenerako elementu funtsez-
koak direla esatean. Horrela, ez al
dugu garapenaz guk geuk agin-
pidea izanen dugun erakundee-
tatik abiaturik pentsatu behar?
2010 ekimena definizioz zentra-
lista da. Euskal Herriaren garape-
na Parisetik ikusia.

Bi ekimen hauek antinomi-
koak iruditzen zaizkigu. Ez gai-
tezen xederan eror.

Euskal Komunitateak berak
badu dagozkion gaiak kudeatze-
ko ahalmena. Beraz, berak behar
ditu bere tresnak sortu bere ga-
rapenean agintzeko

mokratikoa da. Gainera, Cor-

Pays Basque 2010 agertzeko

tik joz eginak izanen. Itxura-kon-

Jjotako erorialdi horietako ba-
tean ikusi dut izen horixe da-
raman tele-funtzioa. Mojatxo
gazte bat zuten gonbidatua.
17ene/ Araniza: hura zen emakumearen bizi-
poza eta argitasuna! la-ia moja joateko gogoak
eman ez dit ba! Moja kontenplatiba Arantxa
bezalaxe. munduarekin gehiegi kutsatu gabe.
eta ez moja eskola-emaile edo ero-zaintzaile
triste horietakoa. Sexu-aldaturik ametitzen al
duzue. Aranixa? Nekez, ezta?

Hor entzun ditut merkatari edo exekutiboen
mundu honen kontrako zenbait solas eder: nola
gauden produkzioak itsuturik. ezer egin gabe
egoten ez dakigula, gozamena zapuzturik dau-
kagula. nola ari diren izadia suntsitzen... Be
Jjondeizuela! Jesukristoren bide zuzenetik za-
biltzate. nere mojatxo maiteak: ederki utzi zuen
Hark esanik Mendiko Hitzaldi xoragarri har
tan, ez dugula lanean bizia alferrik galdu behar
eta ez kezkatzeko biharko eguna;

Nere mojatxo bihotzekoak: penaz bada ere.
gauzatxo batean hartu behar dizuet kargu: Je-
sukristoren erakutsien kontra, ez ote zareten
ondasunzaletxo. alegia; zuek ez. beharbada.
baina bai zuen nagusi gizon bekosko-beltz ho-
riek. Gure Azpeitiko herrian. konparazio ba
tera, dozenerditik gora komentu badituzue eta,
nik esan beharrik ez, erdiak pasa sobran. Ez
dakit dakizuen, nere mojatxo errukitsuak, bai-
na lurraren gatza diren herriko gazteak aterpe
edo juntalekurik gabe (‘gaztetxe® esaten zaie
orain) utzi dituzte agintari bihotz-gogor gaiz-
toek. Ederki errendituko lirateke gaurko exe-
kutibo-mundu jasangaitz honetan lekurik ez
duten gazte horiek zuek maitekiro utzitako
lekuetan. bai horixe. Horrenbeste egin behar
zenukete, oraindainokoan bezala aurrera ere
amodiozko lege zuzen gozoari segi nahi badio
zue. Ez al zaizue iruditzen?

Zuen erantzunaren zain, har ezazue nere
partetik musu txuri garbi bana. eta segi jator,
mojatxo maite nereak.

Izadiaren bila

Izaditik gero eta urrunago gauden garai
hauetan, sortu zaigun bere beharra inoiz baino
haundiagoa da, beronen zati bat garela gero eta
ziurrago uzten digularik.

Bada gaur ere jendearen izadiarenganako
joera bat gero eta nabarmenagoa. Gure men-
dietatik gero eta jende gehiago dabil adibidez.
eta berezko egoeran dauden inguru, jaki nahiz
edariak gero eta preziatuagoak dira. Gure
aurrekoentzat benetako erokeriak izango zi-
ren bideak darabilzkigu izadiarengana hurbil-
tzeko, nori pasatuko zitzaion burutik orain
dela ehun urte benetako beharrik gabe elurre-
tan mendira ateratzea edo paseiatzeagatik Xo-
xotera joatea, edo mendiak ikusteagatik Suiza.
Jaca edo Himalaiara jotzea. askori ez noski.
Dudarik gabe horretarako bideak ez ziren hain
egokiak. baina izadiarenganako zuten egarria
ere ez zen hainbestekoa. Hainbeste aldatu al da
gizona? Gizona izadi zaleagoa egin al da?

Ez. ez dugu uste gizona aldatu denik. bere
ingurua baizik. Azken urteetan gizona bere
ingurua aldatzen antu da. bere atariko izadia
suntsitzen joan da, zuhaitz eta landareak de

sagertarazten beste izakiekin batera. ibaiak
kutsatzen, zaborrak zabaltzen eta aire garbia
keaz zikintzen. Nolabait eguneroko bizitzan
izadiarekiko zuten harremana puskatzen eta
hozten joan da. Ez dugu hamarkada asko
atzera jo behar nahi baino izadiarekiko harre-
man estuagoan bizi zen gizona gogoratzeko,
ez zuen bere beharrik sentitzen noski, beroni
ihesi bait zebilen.

Dudarik gabe gure bizi maila igo da. baina
gure bizi kalitateak beherakada handia izan
du. 2

Ezdahemen bukatzen ordea. Atariko izadia
zapaldu dugunez bagoaz pixkabat aurrerago
zapaldu dugun horren bila, izadiaren bila.
Erraztasun guztiak ezartzen ari gara izadia-
rengana ‘hurbiltzeko. Bideak ireki, mendiak
apurtu eta hor goaz autoz izadian barrena ke
zikina dariogula, ixiltasuna apurtuaz, zabo-
rrak zabalduaz eta hostal eta jatetxeak zabal-
duaz izadiaren erdian. Hor daude Attola eta
Goenako merenderoak zaborrez beterik, hor
dugu Aitzgorri mendikatea auto bidez josia ia
azken metroetaraino auto ugari dabilelarik.
berdin lzarraitzeko auto-bidean. berauetan
Jatetxe eta egoitzek ugariizen joango diren

heinean. Hor dugu Urola ibaia ere. beste as-
koren antzera ez dirudi zati askotan ibaia de-
nik. ikusi bestela Urretxutik Azkottirainoko
zatia. Gure suntsiketak aurrera darrai.

Gero eta urrutiago ditugu mendi garbiak,
ibai gardenak, hainbat landare eta animali,
gero eta urrutiago dugu izadia bere osagai gu-
ziekin. Ondorioz urrutiago joan beharrean ga-
ra eta izango gara. Pirinioetara. Alpeetara,
Andeetara, Amazonara, Himalaiara edo
munduaren zenbait bazterretaraino, izadirik
gabeko umezurtzak izan nahi ez badugu.

Hitz batean, orain hamarkada asko ez zela
atarian genuenaren bila gabiltza munduaren
azken bazterretan

Gozatu dezagun izadiaz horretarako berau
zapaldu gabe. bere berezko izaera aldatu gabe,
bere ixiltasuna hautsi gabe. autorik sartu gabe.
zaborrik zabaldu gabe. bere horretan utziaz.
horrela munduaren bazterretik etxeko atarira
ekarriko bait dugu gure betiko ama izan den
izadia.

ERKAXO TALDEA
Azpeitia (Gipuzkoa)

| LMUG{FT EERAF_ Bilboko Herri

Krosa

Herri kros honek badu
sekulako indarra,
bertan bilduko dira
gazte eta zaharra.
Kenduaz txapela ta
kenduaz txamarra,
fisikoki egon arren
torpe ta baldarra,

kirol pixka bat inoiz
ez da izaten txarra.

